
Fürbitte für Gabriel Salamanca.

Intercession on behalf of Gabriel Salamanca.

Wien, St.-A. Belgica PA 7. Original, durchwegs eigenhändig von Ferdinand geschrieben. Rückwärts Adresse: L’empereur monsr. 
Druck: Familienkorrespondenz Bd. 1, Nr. 151, S. 327.

Monsr, tres humblement à vostre bonne grace me recomende. Monsr, les graves et loiaulx services que mon tresorier Salamanca m’a fais par-ci-davant et journelement fait sans esparnier corps ne biens en toutes mes affaires me donne cause de l’avoir en plus singuliere recomendation que a un aultre, mesmement à cause de ce que en toutes choses y il a peu et vous peult faire service le fet et a fait comme vostre tres leal serviteur, espetialement aux affaires d’Italie, comme je ne fais doubte, soiez informé du viceroy de Naples, parquoy, monsr, ay voulu vous en advertir et tres humblement vous suplier l’avoir pour recommendé et à ma tres instante et tres humble requeste et priere luy vouloir acorder les choses, contenues en ung billet qu’il vous envoie avec ce porteur, mon serviteur Nicolas de Monfort. En quoy faisant, me faires, monsr, tres grant honneur et estimaray estre fait pour moy mesmes, vous supliant de recief tres humblement et tant qu’il m’est posible ne refuser ma requeste. Et esperant qu’el à me acorderes, farey fin, vous supliant aussy en ceste affaire donner foy à ced. porteur, mon serviteur. Monsr, je prie le createur qui vous doint bonne vie et longue.	Comment by Abel Laura: P: Salamanca	Comment by Abel Laura: S: Italien	Comment by Abel Laura: P: Lannoy	Comment by Abel Laura: P: Montfort, Nicolas de
De Tibingen, ce 12e de septembre.	Comment by Abel Laura: O: Tübingen
Vostre tres humble et tres obeisant frere
Ferdinandus.

